
ТАЛАБАЛАРГА ҚЎЛЛАНМА
	Сиз А қисмдаги ихтиёрий ИККИ ва Б қисмдаги БИТТА саволни танлаб олишингиз керак.


Ҳар бир саволга жавоб дафтарнинг янги бетидан бошланади ва савол рақами кўрсатилади.
ИМТИҲОНОЛДИ ИМТИҲОН ОЛУВЧИ ТОМОНИДАН ТУШУНТИРИШ БЕРИЛМАГУНЧА САВОЛЛАРГА ЖАВОБ ЁЗИШНИ БОШЛАМАНГ.
А қисм: 

Ушбу қисмдан исталган ИККИ саволга жавоб беришингиз керак. 

1-савол

Процессуал ҳужжатлар процессуал ва тергов ҳаракатларини қонунда белгиланган тартибда расмийлаштиришга хизмат қилади. Ўз навбатида процессуал ҳужжатлар процессуал шакл сифатида қонунда белгиланган талабларга жавоб бериши шарт.

Айтингчи, процессуал ҳужжатлар қандай талабларга жавоб бериши керак? Уларга қўйилган ҳар бир талабни ёзинг ва изоҳланг.

[35 фоиз]
2-савол

Жиноят процессида жиноят ишини қўзғатиш мустақил босқич бўлиб, содир бўлган ҳодисада жиноят белгилари бор ёки йўқлигини аниқлаш, жиноят ишини қўзғатиш учун сабаблар ва асос мавжудлигини исботлашга қаратилган фаолиятдир.

Жиноят ишини қўзғатишда расмийлаштириладиган процессуал ҳужжатлар ва уларнинг турлари ҳақида маълумот беринг.

[35 фоиз]
3-савол

Жиноят ишини қўзғатиш учун унинг сабаблари ва асоси бўлиши шарт. ЖПК 322-моддасига кўра, жиноят ишини қўзғатиш учун сабаблардан бири шахсларнинг аризалари ҳисобланади.

Шахсларнинг жиноят тўғрисидаги аризалари қандай кўринишда берилиши мумкин? Улар ҳақида маълумот беринг.

[35 фоиз]
4-савол

Жиноят ишини қўзғатиш учун унинг сабаблари ва асоси бўлиши шарт. ЖПК 322-моддасига кўра, жиноят ишини қўзғатиш учун сабаблардан бири корхоналар, муассасалар, ташкилотлар, жамоат бирлашмалари ва мансабдор шахслар берган хабарлардир.
Корхоналар, муассасалар, ташкилотлар, жамоат бирлашмалари ва мансабдор шахслар берган хабарларни расмийлаштиришда қабул қилинадиган процессуал ҳужжатлар ҳақида маълумот беринг.

[35 фоиз]
5-савол

ЖПК 323-моддасига асосан, жиноят ҳақидаги имзосиз, қалбаки имзоли ёки уйдирма шахс номидан ёзилган хат, ариза ёки бошқа аноним хабарлар жиноят ишини қўзғатиш учун сабаб бўла олмайди.
Жиноят ҳақидаги имзосиз, қалбаки имзоли ёки уйдирма шахс номидан ёзилган хат, ариза ёки бошқа аноним хабарлар келганда расмийлаштириладиган процессуал ҳужжат ҳақида маълумот беринг.
[35 фоиз]
6-савол

ЖПК 324-моддасига асосан, шахсларнинг жиноят тўғрисидаги аризалари ёзма ёки оғзаки бўлиши мумкин.

Оғзаки аризани баённомада қайд этиш шартлари ҳақида тўхталинг.
[35 фоиз]
7-савол

Суриштирувчи, терговчи ёки прокурор жиноятга оид маълумотлар олинган ёки бундай маълумотларни бевосита ўзлари аниқлаган ҳар бир ҳолда тегишли қарорлардан бирини қабул қилиши лозим. Булар, жиноят ишини қўзғатиш ҳақида, ишни қўзғатишни рад қилиш ҳақида ва ариза ёки хабарни терговга тегишлилигига қараб юбориш ҳақида.

Ариза ёки хабарни терговга тегишлилигига қараб юбориш ҳақидаги қарорнинг ўзига хослиги ҳақида тўхталинг.
[35 фоиз]
8-савол

Суриштирувчи, терговчи ёки прокурор жиноятга оид маълумотлар олинган ёки бундай маълумотларни бевосита ўзлари аниқлаган ҳар бир ҳолда тегишли қарорлардан бирини қабул қилиши лозим. Булар, жиноят ишини қўзғатиш ҳақида, ишни қўзғатишни рад қилиш ҳақида ва ариза ёки хабарни терговга тегишлилигига қараб юбориш ҳақида.

Ишни қўзғатишни рад қилиш ҳақидаги қарорнинг ўзига хослиги ҳақида тўхталинг.
[35 фоиз]
9-савол

ЖПКнинг 332-моддасига кўра, битта тергов ёки суд иш юритувига фақат бир неча шахснинг бир ёки бир неча жиноятни биргалашиб содир этганликда айбланишига доир ишлар ёхуд бир шахснинг бир неча жиноятни содир этганликда айбланишига доир ишлар бирлаштирилиши мумкин.

Жиноят ишларини бирлаштириш вақтида расмийлаштириладиган процессуал ҳужжатлар ҳақида маълумот беринг.
[35 фоиз]
10-савол

ЖПКнинг 332-моддасига кўра, бир ёки бир неча жиноятни биргалашиб содир этишда айбланаётган шахсларга нисбатан ишни ажратишга, башарти бу иш ҳолатлари бўйича зарур бўлиб қолса ҳамда бундай ажратиш суриштирувнинг, дастлабки терговнинг ва суд томонидан ишни кўриб чиқишнинг тўлиқ ва холисона бўлишига таъсир қилмаса, йўл қўйилади.

Жиноят ишларини ажратиш вақтида расмийлаштириладиган процессуал ҳужжатлар ҳақида маълумот беринг.
[35 фоиз]
11-савол

Маълумки, ЖПК 348-моддасига кўра, ишни бир дастлабки тергов органидан бошқасига ўтказиш прокурорнинг ваколати ҳисобланади.

Айтингчи, прокурор ўзининг ушбу ваколатини қайси процессуал ҳужжат ёки ҳужжатлардан фойдаланган ҳолда амалга оширади?

[35 фоиз]
12-савол

ЖПК 350-моддасига асосан, терговчи жиноят ишини қўзғатиб, уни ўз иш юритувига олади ва бу ҳақда иш қўзғатилганлиги тўғрисидаги қарорга ёзиб қўяди. 

Башарти терговчига прокурор томонидан қўзғатилган иш берилган бўлса, ушбу ҳолатда терговчи қандай процессуал ҳужжатни расмийлаштиради? Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
13-савол

Тошкент шаҳар Миробод туман прокуратураси терговчиси И. ўз иш юритувига тегишли фуқаро Л.нинг ишини 2013 йил декабрь ойидаги қабул қилинган амнистия актига асосан жиноят ишини тугатиш ҳақида судга илтимоснома киритиш тўғрисида туман прокурорига мурожаат этади. 

Айтингчи, терговчи И. ушбу ҳаракатни қайси процессуал ҳужжатни расмийлаштириш орқали амалга оширади? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
14-савол

Бухоро вилоят Ғиждувон туман прокуратураси терговчиси Р. ўз иш юритувига тегишли ишни дастлабки терговни ўтказиш учун ажратилган муддатда якунлаб бўлмаслигини билгач, тергов муддатини узайтириш ҳақида тергов муддати тугашидан ўн сутка илгари туман прокурорига маълум қилди. 

Айтингчи, терговчи Р. ушбу ҳаракатни қайси процессуал ҳужжатни расмийлаштириш орқали амалга оширади? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
15-савол

ЖПК 350-моддасига асосан, терговчи жиноят ишидаги барча маълумотларни ёки унинг муайян қисмидаги маълумотларни ошкор қилинмайдиган деб эътироф этишга ҳақли. Ана шу асосда у тергов ҳаракатларида иштирок этаётган ёки тергов ҳаракатларини бажаришда ҳозир бўлган ёхуд тергов материаллари билан танишаётган шахслардан уларнинг зиммасига ишда мавжуд бўлган маълумотларни унинг рухсатисиз ошкор қилмаслик тўғрисида мажбурият юклатилгани ҳақида огоҳлантириши мумкин.
Айтингчи, терговчи ушбу ҳаракатни қайси процессуал ҳужжатни расмийлаштириш орқали амалга оширади? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
16-савол

ЖПК 113-моддасига асосан, айбини бўйнига олиш тўғрисидаги арз — ариза берувчининг ўзи содир этган жинояти тўғрисида у шу жиноятни содир этишда гумон қилинмасдан ва унга айблов эълон этилмасдан олдин берган хабаридир. 

Айбини бўйнига олиш тўғрисидаги арз қандай тартибда ва қайси процессуал ҳужжатдан фойдаланган ҳолда расмийлаштирилади? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
17-савол

ЖПК 122-моддасига асосан, юзлаштириш илгари сўроқ қилинган икки шахс кўрсатувлари ўртасида жиддий қарама-қаршиликлар бўлганда бу қарама-қаршиликларнинг сабабини аниқлаш учун ўтказилади. 

Юзлаштиришда гумон қилинувчи, айбланувчи, судланувчи, жабрланувчи ва гувоҳ сўроқ қилиниши мумкин. 

Айтингчи, суриштирувчи, терговчи ёки суд мажлисида раислик қилувчи ушбу тергов ҳаракатини қайси процессуал ҳужжатни расмийлаштириш орқали амалга оширадилар? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
18-савол

Маьлумки, ЖПК 135-моддасига асосан, жиноят излари, ашёвий далилларни топиш, ҳодиса содир бўлган вазиятни ва иш учун аҳамиятли бўлган бошқа ҳолатларни аниқлаштириш мақсадида суриштирувчи, терговчи ёки суд ҳодиса содир бўлган жойни, мурдани, ҳайвонларни, теварак-атрофни, биноларни, нарсалар ва ҳужжатларни кўздан кечиради. 
Кўздан кечириш тергов ҳаракатини ўтказишда қайси процессуал ҳужжатлар расмийлаштирилиши, хусусан, суд томонидан ушбу тергов ҳаракатини ўтказишда қайси процессуал ҳужжат расмийлаштирилиши ҳақида батафсил маълумот беринг.

[35 фоиз]
19-савол

Маълумки, жиноят-процессуал қонунчилигимиз кўздан кечириш, таниб олиш, текшириш ёки экспертизага намуналар олиш учун мурдани қабрдан чиқариб олиш зарур бўлган тақдирда, мурдани эксгумация қилиш тергов ҳаракатини ўтказишга йўл қўяди (ЖПК 148-модда). 

Айтингчи, суриштирувчи, терговчи ёки суд мажлисида раислик қилувчи ушбу тергов ҳаракатини қайси процессуал ҳужжатни расмийлаштириш орқали амалга оширадилар? Расмийлаштирилиши лозим бўлган процессуал ҳужжатлар ҳақида батафсил маълумот беринг.

[35 фоиз]
20-савол

ЖПК 166-моддасига асосан, гумон қилинувчи, айбланувчи, судланувчи бошқа шахсларга юборган ёхуд бошқа шахслар гумон қилинувчига, айбланувчига, судланувчига юборган почта-телеграф жўнатмаларида содир этилган жиноятга доир маълумотлар ёки иш учун аҳамиятга молик ҳужжатлар ва буюмлар бор деб гумон қилиш учун етарлича асослар бўлганда, суриштирувчи, терговчи, суд бу шахсларнинг барча почта-телеграф жўнатмаларини ёки уларнинг айримларини хатлаб қўйишга ҳақлидир. 

Хатлаб қўйилиши мумкин бўлган почта-телеграф жўнатмаларига барча турдаги хатлар, телеграммалар, радиограммалар, бандероллар, посилкалар, почта контейнерлари киради. 

Айтингчи, суриштирувчи, терговчи ёки суд мажлисида раислик қилувчи ушбу тергов ҳаракатини қайси процессуал ҳужжатни расмийлаштириш орқали амалга оширадилар? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
21-савол

Маълумки, жиноят-процессуал қонунчилигимизда дастлабки терговни тамомлаш асослари келтириб ўтилган.
Дастлабки терговни тамомлашда расмийлаштириладиган процессуал ҳужжатлар ҳақида маьлумот беринг. Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
22-савол

Жиноят-процессуал кодексининг 372-моддасига асосан, жиноят ишини тугатиш тўғрисидаги қарор дастлабки терговни тамомлашда расмийлаштириладиган процессуал ҳужжатлардан бири ҳисобланади. 
Жиноят ишини тугатиш тўғрисидаги қарорнинг ўзига хослиги ва мазмуни ҳақида тўхталинг. 

[35 фоиз]
23-савол

ЖПК 375-моддасига асосан, терговчи тўпланган далилларни айблов хулосасини тузиш учун етарли деб топганидан кейин айбланувчи ва ҳимоячига дастлабки тергов тамомланганлигини эълон қилади, уларга ишдаги барча материаллар билан танишиб чиқишга доир ҳуқуқларини тушунтиради ва танишиб чиқиш учун ишни тақдим этади. 

Айтингчи, терговчи ушбу ҳаракатни қайси процессуал ҳужжатни расмийлаштириш орқали амалга оширади? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
24-савол

ЖПК 379-моддасига асосан, айбланувчи ва унинг ҳимоячисини жиноят ишидаги барча материаллар билан таништириб бўлгач, терговчи, башарти ишни судга юбориш учун етарли асослар борлиги тўғрисидаги фикри ўзгармаган бўлса, айблов хулосаси тузади. 

Дастлабки терговни тамомлашда расмийлаштириладиган процессуал ҳужжатлардан бири бўлмиш айблов хулосаси ҳақида маълумот беринг. Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
25-савол

ЖПК 381-моддасига асосан, терговчи айблов хулосасини имзолаганидан кейин жиноят ишини дарҳол прокурорга юборади.

Айтингчи, суриштирув ва дастлабки тергов ҳаракатларини юритишда қонунларнинг ижро этилиши устидан назоратни амалга оширувчи шахс сифатида прокурор терговчи томонидан юборилган айблов хулосаси (жиноят иши)ни қабул қилиб олгач, қандай процессуал ҳужжатлар билан ўзининг юқоридаги вазифасини бажаради. Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
26-савол

ЖПК 395-моддасига асосан, судья жиноят ишини айблов хулосаси билан ёки тиббий йўсиндаги мажбурлов чораларини қўллаш масаласини кўриб чиқиш учун ишни судга юбориш тўғрисидаги қарор билан қабул қилиб олади.

Айтингчи, судья юқоридаги ҳужжатларни олгач қайси процессуал ҳужжатларни расмийлаштиради? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
27-савол

ЖПК 395-моддасига асосан, судья жиноят ишини айблов хулосаси билан ёки тиббий йўсиндаги мажбурлов чораларини қўллаш масаласини кўриб чиқиш учун ишни судга юбориш тўғрисидаги қарор билан қабул қилиб олгач, жиноят ишини судда кўриш учун тайинлаш тўғрисидаги қарорни қабул қилиши мумкин.
Жиноят ишини судда кўриш учун тайинлаш тўғрисидаги қарор ҳақида маълумот беринг. Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
28-савол

Маълумки, жиноят-процессуал қонунчилигимизда суриштирув ва дастлабки тергов ҳаракатларини юритишда қонунларнинг ижро этилиши устидан назоратни амалга оширувчи шахс сифатида прокурор қамоққа олиш тарзидаги эҳтиёт чорасини қўллаш тўғрисида судга илтимоснома киритади.

Айтингчи, прокурор суднинг тасдиғи учун яна қайси процессуал ҳужжатларни киритиши лозим? Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
29-савол

ЖПК 385-моддасига асосан, прокурор ёки унинг ўринбосари айблов хулосаси билан келган жиноят ишини кўпи билан беш суткада кўриб чиқиши лозим.

Прокурор ёки унинг ўринбосари айблов хулосаси билан келган жиноят ишини кўриб чиқгач қайси процессуал ҳужжатларни расмийлаштиради? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
30-савол

ЖПК 441-моддасига асосан, гувоҳни сўроқ қилишдан олдин суд мажлисига раислик қилувчи унинг шахсини аниқлайди ва кўрсатув беришдан бош тортганлик ёки била туриб ёлғон кўрсатув берганлик учун жавобгарлик тўғрисида огоҳлантиради.

Айтингчи, ушбу ҳаракат қайси процессуал ҳужжатлар билан расмийлаштирилади? Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
31-савол

ЖПК 463-моддасига асосан, айблов ҳукми тахминларга асосланган бўлиши мумкин эмас ва фақат судланувчининг жиноят содир этишда айбли эканлиги суд муҳокамаси давомида исбот қилинган тақдирдагина чиқарилади. Айблов ҳукмига жиноят содир этилишининг иш бўйича барча мумкин бўлган ҳолатларини текшириш, иш материалларида маълум бўлиб қолган барча кам-кўстни тўлдириш, юзага келган ҳамма шубҳа ва қарама-қаршиликларга барҳам бериш натижасида йиғилган ишончли далилларгагина асос қилиб олиниши лозим.
Биринчи инстанция судида расмийлаштириладиган процессуал ҳужжат сифатида ҳукм (айблов ҳукми ва оқлов ҳукми) ҳақида тўхталинг. Ҳукмнинг ўзига хослиги ва мазмуни ҳақида ёзинг.
[35 фоиз]
32-савол

Жиноят-процессуал қонунчилигида суд ҳукм чиқариши билан бир вақтда ҳал қилинадиган бошқа масалалар ҳам мавжуддир.
Айтингчи, суд ушбу масалаларни ҳал этаётганда қайси процессуал ҳужжатларни расмийлаштиради? Мазкур процессуал ҳужжатнинг ўзига хослиги ва мазмуни ҳақида тўхталинг.

[35 фоиз]
33-савол

ЖПК 463-моддасига асосан, суд жиноят ишини апелляция, кассация ёки назорат тартибида кўрган вақтида жазони кучайтиришга, шунингдек оғирроқ жиноятга доир қонун моддаларини қўллашга ҳақли эмас. Бироқ, оқлов ҳукми юқори суд томонидан бекор қилиниши мумкин. 
Айтингчи, юқори суд ушбу масалаларни қайси процессуал ҳужжатлар асосида ҳал этади? Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
34-савол

Жиноят ишини апелляция, кассация ёки назорат тартибида кўраётган суднинг ажримида (қарорида) акс эттирилиши лозим бўлган ҳолатларга, уларга қўйиладиган талабларга ҳамда мазмуни ҳақида тўхталинг.

[35 фоиз]
35-савол

Маълумки, жиноят-процессуал қонунчилигимизга кўра, суднинг қонуний кучга кирмаган ҳукмлари устидан апелляция тартибида шикоят бериш ёки протест билдириш мумкин.

Айтингчи, апелляция инстанцияси судида қандай процессуал ҳужжатлар расмийлаштирилади? Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
36-савол

Маълумки, жиноят-процессуал қонунчилигимизга кўра, ҳукм устидан шикоят бериш ёки протест билдириш муддати узрли сабабларга кўра ўтказиб юборилган ҳолларда апелляция шикояти ёки протести бериш ҳуқуқига эга бўлган шахслар ҳукм чиқарган судга муддатни тиклаш сўраб мурожаат қилишлари мумкин. 

Айтингчи, ҳукм устидан шикоят бериш ёки протест билдириш муддати узрли сабабларга кўра ўтказиб юборган шахслар ҳукм чиқарган судга муддатни тиклашни сўраб мурожаат қилганларида қандай процессуал ҳужжат расмийлаштирилади? Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
37-савол

ЖПК 4972-моддасига асосан, маҳкум, унинг ҳимоячиси, қонуний вакили, шунингдек жабрланувчи, унинг вакили суднинг қонуний кучга кирмаган ҳукми устидан шикоят беришга, прокурор ва унинг ўринбосари эса, протест билдиришга ҳақлидир.

Апелляция шикояти ва протестининг мазмунига тўхталинг. Мазкур процессуал ҳужжатларнинг ўзига хослиги ва мазмуни ҳақида тўхталинг.
[35 фоиз]
38-савол

Жиноят-процессуал қонунчилигимизга кўра, иш бўйича биринчи инстанция судининг ажрими устидан у чиқарилган кундан эътиборан ўн кунлик муддатда хусусий шикоят берилиши ёки хусусий протест билдирилиши мумкин.
Хусусий ажримнинг ўзига хослиги ва мазмуни ҳақида тўхталинг.

[35 фоиз]
39-савол

Жиноят-процессуал қонунчилигимизга кўра, иш бўйича биринчи инстанция судининг ажрими устидан у чиқарилган кундан эътиборан ўн кунлик муддатда хусусий шикоят берилиши ёки хусусий протест билдирилиши мумкин.
Хусусий протестнинг ўзига хослиги ва мазмуни ҳақида тўхталинг.
[35 фоиз]
40-савол

ЖПК 49718-моддасига асосан, апелляция инстанцияси суди ишни кўриш натижалари бўйича ажрим чиқаради. 

Апелляция инстанцияси суди ажрими тўғрисида маълумот беринг. Мазкур процессуал ҳужжатларнинг ўзига хослиги ва мазмуни ҳақида тўхталинг.
[35 фоиз]
41-савол

Маълумки, жиноят-процессуал қонунчилигимизга кўра, суднинг қонуний кучга кирган ҳукмлари устидан кассация тартибида шикоят бериш ёки протест билдириш мумкин.

Айтингчи, кассация инстанцияси судида қандай процессуал ҳужжатлар расмийлаштирилади? Мазкур процессуал ҳужжатларнинг ўзига хослиги ва мазмуни ҳақида тўхталинг.
[35 фоиз]
42-савол

Маълумки, суд муҳокамасининг бориши ва мазмуни ҳақида суд мажлисининг баённомаси тузилади. 

Кассация инстанцияси суди баённомаси ҳақида маълумот беринг. Мазкур процессуал ҳужжатларнинг ўзига хослиги ва мазмуни ҳақида тўхталинг.
[35 фоиз]
43-савол

Маълумки, жиноят-процессуал қонунчилигимизга кўра, охирги инстанция бўлмиш назорат тартибида кўриб чиқиш учун апелляция ёки кассация тартибида кўриб чиқилган ишлар бўйича чиқарилган ҳукм ва ажрим (қарор) устидан шикоят бериш мумкин.

Айтингчи, ишлар назорат тартибида кўриб чиқилганда қандай процессуал ҳужжатлар расмийлаштирилади? Мазкур процессуал ҳужжатларнинг ўзига хослиги ва мазмуни ҳақида тўхталинг.
[35 фоиз]
44-савол

ЖПК 509-моддасига асосан, кассация инстанцияси суди ишни кўриш натижалари бўйича ажрим чиқаради.

Кассация инстанцияси суди ажримининг мазмуни ва ўзига хослиги ҳақида тўхталинг ҳамда апелляция инстанцияси суди ажрими билан таққосланг.

[35 фоиз]
45-савол

ЖПК 498-моддасига асосан, маҳкум, унинг ҳимоячиси, қонуний вакили, шунингдек жабрланувчи, унинг вакили суднинг қонуний кучга кирган ҳукми ва ажрими устидан, агар иш апелляция тартибида кўрилган бўлмаса, кассация тартибида шикоят беришга ҳақлидир. Ўзбекистон Республикаси Бош прокурори, унинг ўринбосарлари, Қорақалпоғистон Республикаси прокурори, вилоятлар ва Тошкент шаҳар прокурорлари ҳамда уларга тенглаштирилган прокурорлар қонуний кучга кирган ҳукм ва ажрим (қарор) устидан, агар иш апелляция тартибида кўрилган бўлмаса, кассация тартибида протест билдиришга ҳақлидир.
Кассация шикояти ва протестининг мазмунига тўхталинг. Мазкур процессуал ҳужжатларнинг ўзига хослиги ва мазмуни ҳақида тўхталинг.
[35 фоиз]
46-савол

ЖПК 514-моддасига асосан, назорат протести билдириш ҳақидаги илтимоснома бир ойгача бўлган муддатда, иш талаб қилиб олинадиган ва текшириладиган ҳолларда эса, икки ойгача бўлган муддатда кўриб чиқилиши лозим.

Назорат протести билдириш ҳақидаги илтимоснома ҳақида маълумот беринг. Мазкур процессуал ҳужжатларнинг ўзига хослиги ва мазмуни ҳақида тўхталинг.
[35 фоиз]
47-савол

ЖПК 340-моддасига асосан, суриштирувчи жиноят ишини қўзғатганидан кейин ёки прокурор ёхуд суриштирув органининг бошлиғи томонидан қўзғатилган ишни олгач, дарҳол уни ўз иш юритувига қабул қилади ва кечиктириб бўлмайдиган тергов ҳаракатларини бажаришга киришади.

Айтингчи, суриштирувчига суриштирув органининг бошлиғи томонидан қўзғатилган иш берилган бўлса, ушбу ҳолатда суриштирувчи қандай процессуал ҳужжатни расмийлаштиради? Мазкур процессуал ҳужжатнинг ўзига хослиги ва мазмуни ҳақида тўхталинг.
[35 фоиз]
48-савол

ЖПК 158-моддасига асосан, суриштирувчи ва терговчи бирор турар жой, хизмат, ишлаб чиқариш биносида ёки ўзга жойда ёхуд бирор шахсда иш учун аҳамиятли бўлган нарса ёки ҳужжатлар бор деб ўйлаш учун етарли маълумотга эга бўлган тақдирда тинтув ўтказишга ҳақлидир.

Тинтув тергов ҳаракатини ўтказишда қайси процессуал ҳужжатлар расмийлаштирилиши ҳақида батафсил маълумот беринг.

[35 фоиз]
49-савол

ЖПК 157-моддасига асосан, жиноят иши учун аҳамиятга молик нарса ва ҳужжатларнинг айнан кимда ва қаерда эканлиги маълум бўлиб, уларни қидиришнинг ҳожати бўлмаса, суриштирувчи, терговчи ва суд уларни олиб қўйишга ҳақлидир.

Олиб қўйиш тергов ҳаракатини ўтказишда қайси процессуал ҳужжатлар расмийлаштирилиши ҳақида батафсил маълумот беринг.

[35 фоиз]
50-савол

ЖПК 142-моддасига асосан, одамнинг баданидаги иш учун аҳамиятга молик хусусият ёки аломатларни, алоҳида белгиларни, унинг жисмоний ривожланганлиги тўғрисидаги маълумотларни, доғларни, тирналган, шилинган, қонталаш жойларни топиш зарурати туғилган ҳолларда, агар бунинг учун экспертиза ўтказиш лозим бўлмаса ҳамда экспертиза ўтказишни талаб қилмайдиган усулларни қўллаш йўли билан шахснинг мастлик ва бошқа физиологик ҳолатини аниқлаш зарурати туғилган ҳолларда гувоҳлантириш тергов ҳаракати ўтказилади.

Гувоҳлантириш тергов ҳаракатини ўтказишда қайси процессуал ҳужжатлар расмийлаштирилиши ҳақида батафсил маълумот беринг.

[35 фоиз]

Б қисм
Ушбу қисмдаги БИТТА масалага жавоб ёзишингиз керак

1-масала

Х. ўзининг амакиси Р.нинг фарзандлари йўқлигини ва унинг ягона қариндоши эканлигини билган ҳолда, унинг уйини ўзининг номига расмийлаштириш мақсадида ўзининг таниши бўлган муқаддам судланган (хавфли рецидивист) Н.га амакисини ўлдириш учун 3000 АҚШ доллари ваъда қилиб, уни ёллади.

Н. тунда Р.нинг уйига кириб, уни ўлдиради. Н. уйдан чиқиб кетаётганда, шовқинни эшитган қўшнилар чиқиб қолиб, Н.ни ушлаб олишади. Воқеа жойига ҳуқуқни муҳофаза қилувчи орган ходимлари тезда етиб келишади. Терговчи Н.га нисбатан Жиноят Кодекси Махсус қисми 97-моддаси иккинчи қисми “и” банди билан жиноят ишини қўзғатди.

Вазифа: Сиз юқоридаги ҳолатдан келиб чиқиб, мазкур жиноят ишини қўзғатиш тўғрисида қарор тузинг.
[30 фоиз]
2-масала
Н. таниши К.нинг уйига меҳмонга борди. Меҳмондорчилик вақтида улар спиртли ичимликлар истеъмол қилишди ва карта ўйнашди. К. Н.нинг ёнида бўлган барча пулини ютиб олди. Н. К.нинг ғирром ўйнаганлигини баҳона қилиб, ютган пулларини қайтариб беришини айтди. Лекин К.унга рад жавобини бергач, Н. столда турган ошхона пичоғи билан уни кўкрак қафаси қисмига 17 марта пичоқ уриб, уни ўлдирди. Шундан сўнг Н. ўзининг содир қилган жиноятини яшириш мақсадида, К.нинг танасини бўлакларга бўлиб, қопга жойлаштириб, уни дарёга ташлаб юборди. 2 кундан сўнг дарёдан инсон бўлаклари топилгани ҳақида ички ишлар органига хабар келиб тушди. Терговчи иш материаллари билан танишиб чиқиб, Жиноят кодекси Махсус қисм 97-моддаси иккинчи қисми “ж” банди билан жиноят иши қўзғатди. Дастлабки терговнинг дастлабки кунидаёқ, К.нинг шахси аниқланди ва у ўша куни Н. билан бирга бўлгани аниқланди. Терговчи иш ҳолатларини ўрганиб чиқиб, Н.ни Жиноят процессуал кодекси 359 ва 360-моддаларига мувофиқ жиноят ишида гумон қилинувчи тариқасида иштирок этишга жалб қилиш тўғрисидаги қарор чиқарди.
Вазифа: Сиз вазиятдан келиб чиқиб жиноят ишида гумон қилинувчи тариқасида иштирок этишга жалб қилиш тўғрисида қарор тузинг.

[30 фоиз]
3-масала 

Фуқаролик туманлараро судининг ҳал қилув қарорига кўра, О. фарзанди тарбияси учун алимент тўлаши керак эди. 5 йил давомида алимент унинг иш ҳақидан ундириб олинарди. 19 июнь куни у ўз хоҳиши билан меҳнат шартномасини бекор қилди. Янги ишга эса 10 сентябрдан қабул қилинди. Ҳужжатларнинг етарли бўлмаганлиги сабабли 3 ой давомида янги ишга жойлаша олмади ҳамда ўша вақт мобайнида алимент тўламади. Шу сабабли 3 ойлик муддат давомида алимент тўлаш юзасидан қарздорлик келиб чиқди. Жиноят иши қўзғатилмасдан олдин О. тўсатдан вафот этди. Натижада терговчи далиллар билан атрофлича ўрганиб чиқиб, О.нинг вафот этгани муносабати билан Жиноят процессуал кодекси 84-моддасига асосан жиноят ишини қўзғатишни рад қилиш тўғрисидаги қарор чиқарди.
Вазифа: Сиз ушбу вазиятдан келиб чиқиб, вафот этганлиги муносабати билан жиноят ишини қўзғатишни рад қилиш тўғрисида қарор тузинг. 

[30 фоиз]
4-масала 

Р. фуқароларни чет давлатларга юборадиган фирма очганлигини эълон қилди. Фирмага келган 80 тага яқин фуқароларни ишга жойлаштирамиз деб, уларнинг ҳар биридан 3000-6000 АҚШ долларигача пул олади. У пулни олгач, бир ой ичида фуқароларни чет давлатларга юборамиз деб, уларнинг қўлига чет давлатдаги корхоналар билан тузилган меҳнат шартномасини беради.

Бир ойлик муддат яқинлашгач Р. фуқароларга самолёт чипталарини берди ва уларни чет давлатда фирма вакили кутиб олишини айтди.

Фуқаролар чет давлатга самолёт орқали учиб боришди, лекин уларни у ерда ҳеч ким кутиб олмади. Шунингдек, фуқароларнинг қўлидаги шартномалар ҳам қалбаки эканлиги аниқланди. Фуқаролар алданганини сезиб, Ўзбекистонга қайтиб келишди. Мазкур иш бўйича шаҳар прокуратура терговчиси Жиноят кодексининг 168-моддаси 3-қисми “а” банди билан Р.га нисбатан жиноят ишини қўзғатди ҳамда уни айбланувчи тариқасида ишда иштирок этишга жалб қилди. Бироқ дастлабки тергов давомида Р. тергов органларидан яширинди. Бир ойлик уринишлардан кейин ҳам Р.нинг қаердалигини аниқлашнинг имкони бўлмади. Мазкур ҳолатдан келиб чиқиб, шаҳар прокуратураси терговчиси Жиноят процессуал кодекси 364-моддасига асосан дастлабки терговни тўхтатиш тўғрисида қарор чиқарди.

Вазифа: Сиз юқоридаги вазиятдан келиб чиқиб, дастлабки терговни тўхтатиш тўғрисида қарор тузинг.

[30 фоиз]
5-масала 

Д. вақтинча бирга яшамаётган турмуш ўртоғи М. ва фарзандларини кўриш учун улар вақтинча яшаб келаётган уйга келган вақтида қайнотаси Х. билан оилавий келишмовчилик юзасидан жанжаллашиб, Х.ни танасининг турли жойларига қўли ва оёқлари билан уриб, унга соғлиғини бузилишига сабабчи бўлган тан жароҳати етказган. Натижада Х. касалхонада 8 кун даволанди. Суд-тиббий экспертизаси хулосасига кўра, Х.га соғлиғининг қисқа вақтга бузилишига олиб келган «енгил» тан жароҳати етказилгани аниқланган. Терговчи далиллар билан танишиб чиқиб, Д.ни Жиноят кодекси Махсус қисмининг 109-моддаси иккинчи қисмида кўрсатилган жиноятни содир этган деб ҳисоблаб, уни Жиноят процессуал кодекси 361-моддасига мувофиқ жиноят ишида айбланувчи тариқасида иштирок этишга жалб қилиш тўғрисидаги қарор чиқарди.

Вазифа: Сиз юқоридаги вазиятдан келиб чиқиб жиноят ишида айбланувчи тариқасида иштирок этишга жалб қилиш тўғрисида қарор тузинг.

[30 фоиз]
6-масала

Ж. «Карвон бозори» да фуқаро Д. билан урушиб қолиб, унинг баданига қасддан пичоқ билан жароҳат етказган. Олган тан жароҳатлари натижасида Д. шу куни «ўнг кўкрак қафаси ва ўнг думба соҳасидаги санчилган-кесилган» ташхиси билан шифохонага ётқизилган. 

Суд-тиббий экспертизаси хулосасига кўра, Д.га соғлиғининг қисқа вақтга бузилишига олиб келган «енгил» тан жароҳати етказилгани аниқланган. Д.га нисбатан Жиноят кодекси 109-моддаси билан жиноят иши қўзғатилди. Терговчи юқоридаги ҳолатни атрофлича ўрганиб чиқиб, Д.ни Жиноят процессуал кодекси 361-моддасига мувофиқ жиноят ишида айбланувчи тариқасида иштирок этишга жалб қилиш тўғрисидаги қарор чиқарди.
Вазифа: Сиз вазиятдан келиб чиқиб жиноят ишида айбланувчи тариқасида иштирок этишга жалб қилиш тўғрисида қарор тузинг.

[30 фоиз]
7-масала 

Тери таносил касалликлари шифохонасида рўйхатда турган ва даволанётган С. фоҳишалик билан шуғулланар эди. Натижада у ўзи билан жинсий алоқада бўлган К.га таносил касаллигини юқтирди. Ушбу иш атрофлича ўрганиб чиқилиб, туман ИИБ томонидан С. га нисбатан Жиноят кодекси Махсус қисм 113-моддаси биринчи қисми билан жиноят иши қўзғатилди ҳамда ўша қарорнинг ўзида С.ни Жиноят процессуал кодекси 359 ва 360-моддаларига асосан жиноят ишида гумон қилинувчи тариқасида иштирок этишга жалб қилиш тўғрисидаги қарор чиқарилди.
Вазифа: Сиз юқоридаги вазиятдан келиб чиқиб жиноят ишини қўзғатиш, жиноят ишида гумон қилинувчи тариқасида иштирок этишга жалб қилиш тўғрисида қарор тузинг.

[30 фоиз]
8-масала 

Кечқурун М. ва В. Н. яшайдиган уй ёнидан ўтаётиб, итнинг уларга қараб хураётганини кўриб, итни бориб тепа бошладилар. Шовқинни эшитиб ҳовлига чиққан Н.нинг хотини улардан итни тепишни бас қилишларини сўраган вақтда М. билан В. унга яқинлашиб, унга тегажоқлик қила бошлади. Хотинининг бақирганлигини эшитиб, уйдан югуриб чиққан Н. қўлига занжирни олиб В. билан М. ларни ура бошлади. Оқибатда М. 5 ҳафта давомида касалхонада даволанди, В. эса 8 кундан сўнг ишга чиқди. Ушбу вазиятда терговчи Н.га нисбатан Жиноят кодексининг Махсус қисми 104 ва 109-моддалари билан жиноят ишини қўзғатди.
Вазифа: Сиз юқоридаги вазиятдан келиб чиқиб, экспертиза тайинлаш ҳақида қарор тузинг.
[30 фоиз]
9-масала

Вилоят ҳокими П.га дўсти Ж. ўзига ер олиш учун ёрдам беришини илтимос қилади. Эвазига унга 8000 АҚШ доллари беришни ваъда қилади. П. бу таклифга рози бўлади ва аванс сифатида 1000 АҚШ доллари олади. Вилоят ҳокими пулни олгач, ер ажратиб бериш ваколатига эга бўлган туман ҳокимига телефон қилиб, зудлик билан дўсти Ж.га ер ажратиб беришни буюради. Туман ҳокими Ж.га ер ажратиб беради.

Вилоят ҳокими П. қолган 7000 АҚШ долларини олаётган вақтда қўлга олинди. П.га нисбатан вилоят прокуратураси томонидан Жиноят кодекси Махсус қисми 210-моддаси 3 қисми “б” банди билан жиноят иши қўзғатилди. Жиноят ишига янада ойдинлик киритиш мақсадида терговчи вилоят ҳокими П. ва унинг дўсти Ж.ларни Жиноят процессуал кодекси 96-108-моддаларига асосан жиноят ишида юзлаштириш тергов ҳаракатини ўтказди.

Вазифа: Сиз юқоридаги вазиятдан келиб чиқиб, юзлаштириш тергов харакати баённомасини  тузинг.

[30 фоиз]
10-масала

Олий маълумотга эга бўлмаган К. физика-математика фанлари доктори дипломи ва профессор аттестатини қалбакилаштирди ва тиббиёт институтига физика кафедрасининг мудири сифатида ишга қабул қилинди. Бу ерда у ҳужжатларни қалбакилаштиргани фош қилингунга қадар етти ой давомида ишлади ва тегишли маош олди.

Мазкур ҳолат аниқланиб қолгач, туман ИИБ терговчиси К.га нисбатан ЖК 228-моддаси 1-қисми билан жиноят ишини қўзғатди.

Вазифа: Сиз юқоридаги ҳолатдан келиб чиқиб, мазкур жиноят ишини қўзғатиш тўғрисида қарор ёзиб беринг.
[30 фоиз]
11-масала 

Солиқ инспекциясининг катта инспектори С. тижорат ресторанларининг бирида сифатсиз маҳсулот борлигини аниқлаб, уларни йўқотишни талаб қилади. Сўнг ушбу фактлар бўйича акт тузиш учун ресторан директори Ю.ни чақиртиради. Бу кўнгилсизликларнинг олдини олиш мақсадида Ю. солиқ инспекциясининг катта инспектори С.га 250 минг сўм миқдорида пул беради. Кейинчалик С.нинг ҳатти-ҳаракатлари ҳуқуқни муҳофаза қилувчи органлар томонидан аниқланади. Вилоят прокуратураси томонидан С.га нисбатан Жиноят кодексининг 210-моддаси 3-қисми “б” банди билан жиноят иши қўзғатилади.

Вазифа: Сиз юқоридаги вазиятдан келиб чиқиб, ушлаб туриш ҳақида қарор тузинг.
[30 фоиз]
12-масала 

Босқинчилик жиноятини содир этган фуқаро М. айбланувчи тариқасида ишда иштирок этишга жалб қилинган эди. Лекин дастлабки тергов вақтида М. ҳуқуқни муҳофаза қилувчи органлардан қочиб кетишга ва яширинишга муваффақ бўлади. Шундан сўнг, М.нинг қаердалиги номаълумлиги сабабли Жиноят процессуал кодексининг 364-моддаси 2-қисми билан дастлабки тергов тўхтатилади. Орадан маълум вақт ўтгач, тезкор-қидирув тадбирлари натижасида М.нинг қаердалиги маълум бўлади ҳамда у қўлга олинади. Терговчи бу ҳолатда Жиноят процессуал кодексининг 371-моддасига асосан, дастлабки терговни қайта тиклаш тўғрисида қарор чиқарди. 

Вазифа: Сиз юқоридаги вазиятдан келиб чиқиб дастлабки терговни қайта тиклаш тўғрисида қарор тузинг.

[30 фоиз]
13-масала 

Фуқаро Д. хотини К.га ишхонасида ташкил қилинган байрам дастурида  иштирок этишига рухсат бермайди. Лекин К. эрига қулоқ солмасдан, барибир тадбирга боришини айтади. Шунда Д. уйда хотинининг ўзини қолдириб, устидан қулфлаб кетади. Уйда бошқа заҳира калит йўқлиги сабабли К. уйдан ташқарига чиқа олмайди ва байрам тадбирида қатнашмайди. Кейинги куни К. эрининг ҳатти-ҳаракатлари ҳақида қўшниларига айтди. Қўшнилар эса бу ҳақда участка нозирига арз қилади. Участка нозири мазкур иш бўйича жиноят ишини қўзғатиб, қўшниларнинг кўрсатмаларини олиб, жиноят ишини шаҳар ички ишлар бўлимига юборди. Шаҳар ИИБ барча далиллар билан танишиб чиқиб, ушбу ишда жиноят аломатлари мавжуд бўлмаганлиги сабабли, Жиноят процессуал кодекси 373-моддасига мувофиқ жиноят ишини тугатиш тўғрисида қарор чиқарди.

Вазифа: Сиз вазиятдан келиб чиқиб жиноят ишини тугатиш тўғрисида қарор тузинг.

[30 фоиз]
14-масала 

Н. соат таҳминан 22:00ларда бойлик орттириш мақсадида, Мирзо Улуғбек туман Бобур кўчаси 35-уй олдида бўла туриб, ўша ердан ўтиб кетаётган Б.га ҳужум қилиб, уриб дўппослаб тан жароҳати етказиб, Б.га тегишли бўлган қиймати 150.000 сўмлик аёллар сумкасини ва унинг ичидаги 600.000 сўм нақд пулини, қиймати 400.000 сўмлик «LG» русумли уяли телефон аппаратини, қиймати 150.000 сўмлик аёллар парфюмериясини жиноий равишда эгаллаб, воқеа жойидан яширинган. Дастлабки тергов жараёнида етказилган зарар тўлиқ қопланган.
Суд тиббиёт экспертизасининг хулосасига кўра, Б.нинг олган тан жароҳати соғлиқни қисқа муддатга бузилишига олиб келган енгил тан жароҳати деб баҳоланган. Туман ИИБ терговчиси томонидан йиғилган далиллар атрофлича ўрганиб чиқилиб, Н.га нисбатан Жиноят кодексининг 166-моддаси иккинчи қисм “а” банди билан жиноят иши қўзғатди.
Вазифа: Сиз юқоридаги ҳолатдан келиб чиқиб, жабрланувчи деб эътироф этиш тўғрисида қарор ёзиб беринг.
[30 фоиз]
15-масала 

Учтепа туманида жойлашган «Фарҳод» деҳқон бозори ҳудудида, фуқаро Х. деҳқон Т. сотиш учун олиб келган 5 қоп, жами 250 кг. сабзиларни анча арзон нархда сотишини талаб қилади. Деҳқон Т. эса сабзиларини унга арзон нархда сотишдан бош тортади. Шунда Х. унинг соғлигига ўртача оғирликдаги тан жароҳати етказган. Шаҳар ИИБ терговчиси томонидан йиғилган далиллар атрофлича ўрганиб чиқилиб, Х.га нисбатан Жиноят кодексининг 105-моддаси иккинчи қисми “е” банди билан жиноят иши қўзғатди. Дастлабки тергов тугаллангандан сўнг, терговчи юқоридаги модда билан Х.га нисбатан айблов хулосаси тузиб, жиноят ишини судга юборади.
Вазифа: Сиз юқоридаги ҳолатдан келиб чиқиб, жиноят ишини суд муҳокамасига юбориш тўғрисида қарор.

[30 фоиз]
16-масала 

Д. вояга етмаган М. билан олдиндан тил бириктириб, осонликча “мўмай даромад” топишга келишади. Режага кўра Д. кўчада кетаётган Н.нинг орқасидан келиб, уни бўғиб туради, М. эса Н.нинг чўнтагидан нархи 300.000 сўмлик бўлган «Samsung» русумли уяли телефон аппаратини ва 50 000 сўм пулини олиб, қочиб кетишади. Ушбу холат юзасидан туман ИИБ терговчиси томонидан Д. ва вояга етмаган М ларга нисбатан Жиноят кодексининг 164-моддаси иккинчи қисми “б” банди билан жиноят иши қўзғатилди.
Вазифа: Сиз юқоридаги ҳолатдан келиб чиқиб, фуқаро Н. иштирокида “Samsung” русумли уяли телефон аппаратини таниб олиш учун кўрсатиш тергов ҳаракати баённомасини тузиб беринг. 

[30 фоиз]
17-масала 

“Хумо” дўкони сотувчиси С. ўз қизига пианино сотиб олиш мақсадида кассадан 1 миллион сўм олди. Кассадан олинган пулларни у бир ҳафтадан кейин қайтармоқчи эди. Бироқ камомад борлигини билган дўкон директори С.ни жавобгарликка тортишини сўраб туман ИИБга ариза берди. Туман ИИБ терговчиси далиллар билан атрофлича танишиб чиқиб, С.га нисбатан Жиноят кодекси 169-моддаси 1-қисми билан жиноят ишини қўзғатиш тўғрисида қарор чиқарди.

Вазифа: Сиз юқоридаги ҳолатдан келиб чиқиб, фуқаро С.ни сўроқ қилиш баённомасини тузиб беринг. 

[30 фоиз]
18-масала 

Муқаддам судланган Й. шу маҳаллада яшовчи фуқаро У.нинг уйидан нархи 1000 АҚШ доллари турадиган видеокамерани яширин равишда олиб кетди. Орадан 3 кун ўтгач туман ИИБ жиноят қидирув бўлими ходимлари гумон қилинувчи сифатида Й.нинг уйига келди. Жинояти фош бўлишидан қўрққан Й. видеокамерани деразадан ташлаб юборди. Натижада видеокамера синиб, яроқсиз ҳолатга келди. Терговчи далиллар билан танишиб чиқиб, Й.га нисбатан Жиноят кодексининг 169-моддаси 2-қисми “г” банди билан жиноят ишини қўзғатиш тўғрисида қарор чиқарди. 

Вазифа: Сиз юқоридаги ҳолатдан келиб чиқиб, гумон қилинувчи тариқасида ишда иштирок этишга жалб қилиш тўғрисида қарор тузинг. 

[30 фоиз]
19-масала 

Муқаддам валюта қимматликларини олгани учун маъмурий жазога тортилган Ш. туман бозорида таниши Р.га 100 АҚШ долларини сўмга алмаштириб бераётган вақтда қўлга тушди. Терговчи далиллар билан атрофлича танишиб чиқиб, Ш. га нисбатан Жиноят кодекси 177-моддаси 1 қисми билан жиноят иши қўзғатди.

Вазифа: Сиз юқоридаги ҳолатдан келиб чиқиб, жиноят ишини қўзғатиш тўғрисида қарор ёзиб беринг. 

[30 фоиз]
20-масала 

Туман прокурори меҳнат таътилига чиққач, унинг вазифасини вақтинча бажариш унинг ўринбосари З.га юклатилди. Орадан бир ҳафта ўтгач, З. жиноят содир қилган Н.га туман ИИБ терговчиси жиноят иши қўзғатмаслиги учун айбланувчи Н.нинг қариндошларидан 3000 АҚШ доллари олади. Бундай вазиятда туман прокурори вазифасини бажарувчи бўлган З.га нисабатан вилоят прокуратураси томонидан Жиноят Кодексининг 210-моддасига асосан жиноят иши қўзғатилди ҳамда дастлабки терговда барча иш ҳолатлари батафсил ўрганилиб, ЖК 210-моддаси 1-қисми билан айблов хулосаси тузилиб, жиноят иши судга юборилди.
Вазифа: Сиз юқоридаги ҳолатдан келиб чиқиб, мазкур жиноят ишини суд муҳокамасига тайинлаш тўғрисида қарор тузиб беринг. 

[30 фоиз]
